
Scuele de infanzie di Vasinis: “Grisulute-Non ti scordar di me”  

 

 

 



“Il Camarin une gnove buteghe a Vasinis” 
 

O vês di savê che dopo tancj 

agns tal paîs di Vasinis, Cinzia, 

la mari di Cesare che al è un 

frutin che o vin a scuele, e à 

viert une  biele butegute di 

alimentârs che si clame “Il 

camarin”. 

Lis mestris dal asilo, dopo sei 

stadis a Regjio Emilie a formâsi tal Centri “Loris Malaguzzi” a 

àn pensât ben di valorizâ alc dal 

teritori e cussì al è nassût chest 

percors…  

O vin intervistât i nonos e la int 

dal paîs par savê ce buteghis che 

a jerin une volte e o vin realizât 

un librut.  



Dopo o sin lats a pît a visitâ la 

buteghe. O vin domandât a Cinzia 

cemût che lis robis a rivin, cui che 

al ven a comprâ, ce che a comprin, 

o vin viodût che e je une casse dulà 

che si tegnin i beçs.  

 

Po dopo, tornant a scuele, o vin ben 

pensât di costruî un negozi 

intun cjanton de aule.  

Ducj i frutins a àn puartât di cjase alc.  

Cinzia nus veve regalât bielissimis 

borsis par fâ la spese fatis di materiâl 

riciclât. O vin fat i beçs e cussì o vin 

zuiât cui nestris amîs par un grum di 

timp. 
 

 

 

E cemût rivie la spese te nestre scuele? Alore o vin intervistâde la 

coghe che nus à contât de liste dal ordin e dal camion che al rive ogni 

setemane a puartâ la spese: lis pomis, la cjâr, il pes e il formadi… 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



  

 

 

 

 

 

 

 

 

 

 

 

 

 

 

 

 

 

 

 

 



 

  

 

 

 

 

 

 

 

 

 

 

 

 

 

 

 

 

 

 

 



 


